
Beth i'w archwilio ac i edrych amdano Camau i'w cymryd 

1. Llechi neu deils sydd wedi llithro Ailosodwch lechi sydd wedi'u gosod â hoelion 
gyda 'tingles' – stripiau o blwm neu fetel arall 
wedi'u plygu – neu glipiau priodol. Ar gyfer 
llechi a theils wedi'u pegio, sleidiwch yr un 
rhydd yn ôl i'w safl e, gan sicrhau bod y peg 
wedi'i fachu dros yr astell. Ailosodwch begiau 
derw sydd wedi darfod. Os oes llawer o lechi 
neu deils ar goll, ystyriwch ail-doi. 

2. Teils esgair neu glun sydd wedi'u difrodi neu 
sydd wedi mynd ar goll 

Ailosodwch a phwyntiwch deils wedi'u huno'n 
llyfn drwy ddefnyddio morter calch hydrolig. 

3. Ffiledau morter sydd ar goll ar y cluniau neu 
gyfosodiadau 

Atgyweiriwch drwy ddefnyddio morter calch 
hydrolig neu eu hailosod gyda phlwm 

4. Gwaith plwm sydd wedi cyrydu, llithro, sy'n 
codi neu sydd â thyllau ynddo 

Pwyswch waith plwm sydd wedi codi yn ôl i'w 
le ac ailosodwch sêl blwm. Gellir atgyweirio 
tyllau neu holltau bach drwy glytio, ond dylid 
osgoi mastig a thapiau atgyweirio. Os yw'r 
plwm wedi'i ddifrodi neu wedi cyrydu’n wael, 
bydd angen i arbenigwr toeon plwm osod plwm 
newydd. 

5. Pyllau ar doeon fflat Glanhewch gwteri ac allfeydd. Os bydd y 
broblem yn parhau, mae'n debygol y bydd 
angen gosod to newydd yn yr hirdymor. 

6. Staenau lleithder ar brennau to a nenfydau; 
pren meddal neu bren sy'n pydru 

Sicrhewch fod y toeon yn dal dwˆ r. Efallai na 
fydd dwˆ r yn dod i mewn yn union uwchben 
darn llaith, felly edrychwch o gwmpas. Mae 
pren sydd mewn cysylltiad â waliau llaith yn 
debygol iawn o bydru; profwch hyn drwy 
ddefnyddio brig eich cyllell boced. Os canfyddir 
pydredd, tyfi ant ffwngaidd neu bla o chwilod, 
ymgynghorwch â syrfëwr pren annibynnol, yn 
hytrach na chwmni trin pren. 

7. Sbwriel, nythod adar, baw llygod neu lygod 
mawr mewn lleoedd yn y to ac ardaloedd eraill 

Sicrhewch fod rhwyllau wedi'u gosod yn ddiogel 
dros lwfrau ac agoriadau eraill i atal adar rhag 
mynd i mewn. Blociwch fannau mynediad i 
fermin, triniwch blâu a threfnwch i drydanwr 
cymwys ailosod ceblau sydd wedi'u cnoi ar 
unwaith. Dylech gael gwared ar sbwriel, ond 
osgowch afl onyddu ar adar sy'n nythu. 
Ceisiwch gyngor cyn ymgymryd ag unrhyw 
waith pan fo rhywogaeth a warchodir, gan 
gynnwys ystlumod a thylluanod, yn bresennol. 

8. Llystyfiant mewn waliau Dylech gael gwared ar lystyfi ant cyn iddo 
ymledu. Os na ellir cael gwared ar dyfi ant 
ymledol â llaw heb ddifrodi adeiladwaith neu 
waith pwyntio, dylid defnyddio chwynladdwr 
systematig arno a'i adael i farw a chwympo. 



9. Cerrig rhydd; uniadau agored; rendrad wedi'i 
ddifrodi 

Ailosodwch gerrig rhydd unigol ac ail-
bwyntiwch ardaloedd bach neu eu rendro gan 
ddefnyddio morter calch hydrolig. Os yw'r 
broblem yn fwy difrifol, ymgynghorwch â 
phensaer neu syrfëwr. 

10. Craciau yn y waliau neu waliau sy'n bolio Monitrwch unrhyw graciau sydd newydd ffurfi 
o neu sy'n tyfu yn ofalus ac ymgynghorwch â 
phensaer, peiriannydd strwythurol neu syrfëwr 

11. Cwteri a dalwyr dwˆ r ar ben pibellau sy'n 
gorlifo; pibellau am i lawr sy'n gollwng; waliau 
llaith 

Cliriwch dail a sbwriel o gwteri, yn arbennig yn 
ystod yr hydref a'r gaeaf. Atgyweiriwch neu 
ailosodwch y system yn ôl yr angen. Wrth 
adnewyddu neu ail-atgyweirio pibellau am i 
lawr, gosodwch ddarnau gwahanu pren y tu ôl 
i'r bracedi i wella awyru a mynediad er mwyn 
ailaddurno. 

12. Draeniau a chafnau wedi'u blocio Cliriwch unrhyw ddail a sbwriel, a sicrhewch fod 
gorchuddion rhwyllau wedi'u gosod. Rhowch 
roden i fyny draeniau os bydd angen. 

13. 13. Waliau llaith ar lefel isel y tu mewn i'r 
adeilad 

Dylech gael gwared ar lystyfiant sy'n tyfu yn 
erbyn waliau allanol a sicrhewch nad oes pridd 
yn casglu ar waelod y waliau neu'n uwch na 
lefel rhwyllau awyru o dan y llawr neu frics aer. 
Archwiliwch sianeli draenio a chafnau am 
graciau ac uniadau agored, a'u selio os oes 
angen. Dylech osgoi storio deunyddiau y tu 
allan i'r adeilad yn agos at y waliau. 

14. Gwirio synwyryddion mwg a charbon 
monocsid 

Profwch fatris bob mis os yw'n bosibl a 
gosodwch rai newydd yn ôl yr angen. 
Gosodwch synwyryddion os nad ydynt eisoes ar 
gael. 

15. Archwilio diffoddwyr tân Sicrhewch fod y mathau cywir o ddiffoddwyr ar 
gael yn yr adeilad. Trefnwch i ddiffoddwyr tân 
gael eu gwasanaethu bob blwyddyn neu gael 
rhai newydd pan fyddant yn agosáu at eu 
dyddiad terfyn. 

16. Difrod i ffenestri, drysau a gwaith coed arall Ailosodwch ddarnau o bren sydd wedi pydru a 
llenwi craciau ac uniadau agored. Ailosodwch 
chwarelau gwydr sydd wedi torri a phwti 
diffygiol. Lleddfwch ffenestri a drysau sy'n 
sticio, ac ailosodwch linynnau ffenestri codi 
sydd wedi torri, gan ddefnyddio'r pwysau 
gwreiddiol. 
 
 
 
 



17. Gwyngalch wedi'i dreulio; gwaith paent sy'n 
pilio; gwaith haearn sy'n rhydu 

Defnyddiwch wyngalch bob blwyddyn. 
Ailaddurnwch waith coed a gwaith metel sydd 
wedi'u paentio bob tair i bedair blynedd gan 
ddefnyddio paent olew. Sicrhewch eich bod yn 
cael gwared ar rwd o waith metel cyn ei 
ailaddurno. Ar gyfer waliau sydd wedi'u paentio 
yn hytrach na'u gwyngalchu, ailaddurnwch bob 
tair i bedair blynedd gan ddefnyddio paent 
microfandyllog a fydd yn caniatáu i'r adeilad 
'anadlu'. 

18. Archwilio simneiau Ysgubwch simneiau a ddefnyddir bob blwyddyn 
a sicrhau na all adar fynd i mewn. Rhowch gap 
ar gyrn simneiau nas defnyddir, gan sicrhau y 
ceir awyriad digonol a chadwch unrhyw botiau 
yn eu lle. 

19. Archwilio pibellau dwˆ r a systemau 
gwresogi 

Sicrhewch nad yw cyrn simneiau wedi'u difrodi. 
Sicrhewch nad yw pibellau yn gollwng a 
sicrhewch eu bod wedi'u lagio'n briodol. 
Glanhewch faglau ac allfeydd yn rheolaidd. 

20. Archwilio teclynnau nwy Trefnwch i declynnau nwy gael eu gwasanaethu 
bob blwyddyn gan osodwr sydd wedi'i gofrestru 
ar y Gofrestr Diogelwch Nwy yn 
www.gassaferegister.co.uk Trefnwch hyn yn 
gynharach os gwelir unrhyw huddygl neu 
staenau neu os bydd fflamau peilot yn mynd 
allan yn aml. Cadwch awyrellau aer a chyrn 
simneiau yn glir. Ffoniwch y cwmni nwy ar 
unwaith os byddwch yn arogleuo nwy. 

21. Archwilio offer trydanol Archwiliwch wifrau, gosodiadau ac offer 
cludadwy am geblau a phlygiau sydd wedi'u 
difrodi neu sy'n rhydd, arwyddion o orboethi 
neu ddefnydd mewn ardaloedd amhriodol, 
megis amgylcheddau llaith neu lychlyd. Mae'r 
Sefydliad Peirianneg a Thechnoleg 
www.theiet.org yn argymell y dylai cyfarpar 
trydanol cludadwy gael ei brofi gan berson 
cymwys ar sail gylchol bob tri mis i bedair 
blynedd, yn dibynnu ar y math o gyfarpar. 
Trefnwch i wifrau gael eu profi o leiaf bob pum 
mlynedd. 

22. Gwirio yswiriant Sicrhewch fod yr yswiriant yn ddigonol a'i 
uwchraddio os oes angen. 

 


